
Vearreođđasat 
sulastahttet dávjá 
albma ođđasiid.

Boktá go ášši garra dovdduid? 
Olusat dávjá juogadit áššiid mat boktet 
garra dovdduid. Muhtun neahttasiiddut 
almmuhit danne dákkár áššiid vai ožžot 
eanet lohkkiid. Don berret leat erenoamáš 
várrugas juohkit áššiid mat boktet garra 
dovdduid.   

Gávnnat go ášši eará sajiin? 
Hirpmástuhtti ođđasat levvet jođánit. Jus 
eará mediat eai raportere seamma, de dat 
sáhttá mearkkašit ahte lea vearreášši.

Jáhkát go govvii? 
Govva sáhttá maiddái gielistit. Ođassullasaš 
vearreáššiin leat dávjá govat mat eai gula 
áššái. Ođđaáigásaš teknologiija maiddái 
álkidahttá ráhkadit vearrefilmmaid ja- 
jietnafiillaid, 
nu gohčoduvvon deepfakes. 

Gii ášši duogábealde lea? 
Iskka neahttabáikki čujuhuslinnjá. Vearreođđasiin 
lea dávjá neahttačujuhus dahje dakkár hápmi mii 
sulastahttá dovddus ođasgáldu. Iskka sáddejead-
dji ja maid earát dadjet gáldu birra.

Eanet rávvagiid mo don almmustahtát 
vearreođđasiid, gávnnat siidduin 
medietilsynet.no/stopp-tenk-sjekk

Orru go ášši jáhkkemeahttun? 
Vearreáššiin leat dávjá geasuheaddji bajilčál-lagat, 
STUORRA BUSTÁVAT ja čuorvvasmearka! Leage 
dihtomielalaš dasa ahte bajilčála ja govva ii 
muital dutnje olles ášši. Suorggahahtti bajilčál-
lagat mat orrot jáhkkemeahttumat, leat dávjá nu. 

Geahččala go ášši váikkuhit dutnje?
Ovtta áššis leat dábálaččat máŋga beali. Don 
berret danne leat kritihkalaš jus dušše okta bealli 
beassá ovdanbuktit iežas. Garra politihkalaš 
sisdoalu dahje ekstrema čuoččuhusaid mat 
gilvojuvvojit, berret guorahallat dárkileappot. 




